
യക്കെണമെന്നവെച്ച കൊഴിക്കൊട്ടന്ന പരമാനികം കൂത്താട്ടിൽ നായരക്ക എഴുതി
യതിന്റെശെഷം ഞാൻ തന്നെ കുമ്പഞ്ഞിക്ക ബൊധിപ്പിക്കാമെന്നുവെച്ച കൂത്താ
ട്ടിൽ നായര കൊഴിക്കൊട്ടെക്ക എഴുതി അയച്ചിട്ടുള്ളെ പണം പൊക രണ്ടാം ഗഡുവിന
 ശെഷം ഉള്ള പണം സന്നിധാനങ്ങളിൽ താമസിയാതെ ബൊധിപ്പിക്കുന്നതും ഉണ്ടു.
 എന്നാൽ എല്ലാ കാരിയത്തിന്നും സന്നിധാനങ്ങളിലെ കൃപ വഴിപൊലെ ഉണ്ടായി
 കൂത്താട്ടിൽ നായര എടുപ്പിച്ചിട്ടുള്ള പണത്തിന്ന ഇവിട മുട്ടിക്കാതെ വെണ്ടി ഇരിക്കുന്നു.
 സന്നിധാനങ്ങളിലെ കൃപയുണ്ടായി രെക്ഷിച്ചുകൊള്ളുകയും വെണം. എന്നാൽ കൊല്ലം
 973 ആമത മിഥുനമാസം 23 നു എഴുതിയത മിഥുനം 26 നു ഇങ്കിരിയസ്സ കൊല്ലം 1798
 ആമത ജൂലായി മാസം 8 നു വന്നത.

1132 ആമത ശ്രീമധു സകല ഗുണസമ്പന്നരാന സകലധർമ്മപ്രതിപാലകരാന
 മിത്രജനമനൊരഞ്ജിതരാനാം അഖണ്ണിത ലക്ഷ്മിപ്രസന്നരാനാം മഹാമെരുസമാന
 വീരരാനാം രാജമാന്യരാജശ്രീ വടക്കെ അധികാരി ഇഷ്ടിവിൻ സായ്പു അവർകളെ
 സന്നിധാനങ്ങളിലെക്ക കൊടക്കാട്ടമണ്ണിൽ പക്കിറും മന്മുണ്ണിയും കൂവച്ചാലിൽ പക്കിറും
 പയിങ്ങാട്ടുപൊയിലിൽ അത്തനുംകൂടി സലാം. മഹാരാജശ്രീ സായ്പു അവർകളെ
 കത്ത വായിച്ച വർത്തമാനവും അറിഞ്ഞു. ഞങ്ങക്കു രണ്ടാളുക്കും ദണ്ണമായി നടന്നു
 കൂടായ്കകൊണ്ടത്ത്രെ സായ്പു അവർകൾ ഇരിപ്പെടത്ത ഞങ്ങൾ വരാഞ്ഞത. ശെഷം
 ഉള്ളവര അമക്കാൻ എല്ലാരെയും അന്നഷീച്ചിട്ട ആരയും കിട്ടുന്നതും ഇല്ല. ഇനിയും
 എല്ലാവരെക്കൊള്ളയും ആള അയച്ചിട്ടും ഉണ്ട. ചിലരെ ഇവിട എത്തിയാൽ എത്തുന്ന
 ആളുകള പറഞ്ഞയക്കയും ആം. മഹാരാജശ്രീ സായ്പു അവർകളെ ദെയകടാക്ഷം
 ഉണ്ടായിട്ട ഞങ്ങളെ രെക്ഷിച്ചുകൊള്ളാഞ്ഞാൽ മറ്റ ഒരു ശരണവും ഇല്ല. ഞങ്ങക്ക ഒട്ട
 ഒട്ടുനടക്കാറായാൽ മഹാരാജശ്രീ സായ്പു അവർകളെ സന്നിധാനത്തിങ്കലെക്ക വന്ന
 ഞങ്ങളെ സങ്കടങ്ങൾ ഒക്കയും കെൾപ്പിച്ചു കൊള്ളുന്നതും ഉണ്ട. എന്നാൽ കൊല്ലം 973
 ആമത മിഥുനമാസം 25 നു എഴുതിയത മിഥുനം 27 നു ഇങ്കിരിയസ്സകൊല്ലം 1798 ആമത
 ജൂലായിമാസം 8 നു വന്നത.

1133 ആമത രാജശ്രീ കുറുമ്പ്രനാട്ട വീരവർമ്മരാജാ അവർകൾ രാജശ്രീ വടക്കെ
 അധികാരി തലച്ചെരി തുക്കടി സുപ്രഡെണ്ടർ ജെമിസ്സ ഇഷ്ടിവിൻ സായ്പു അവർ
കൾക്ക എഴുതിക്കൊടുത്തെ കൈകായതം. എന്നാൽ ബഹുമാനപ്പെട്ടെ കുമ്പഞ്ഞി സർ
ക്കാർക്ക കുറുമ്പ്രനാട്ടിൽനിന്ന കൊല്ലം 973 ആമതിലെ രണ്ടാം ഗഡു ഉറുപ്പ്യ 16386¾ റെ
സ്സ 98 ബൊധിപ്പിപ്പാൻ ഉള്ളത രണ്ടു ഗഡുവായിട്ട രാജശ്രീ വടക്കെ അധികാരി തലച്ചെരി
 തുക്കടി സുപ്രഡെണ്ടെർ ജെമിസ്സ ഇടിവിൻ സായ്പു അവർകൾക്ക
 ബൊധിപ്പിക്കെണ്ടതിന ഈ എഴുത്താൽ നിശ്ചയമായി ഒത്തിരിക്കയും ചെയ്തു. അതിൽ
 ഒന്നാം ഗഡു ഉറുപ്പ്യ 8193 ഉറെസ്സ 49. 973 ആമത കർക്കടമാസം 8 നു രണ്ടാം ഗഡു ഉറുപ്പ്യ
 8193 ഉറെ 49. 973 ആമത കർക്കടമാസം 23 നു ബൊധിപ്പിപ്പാൻ നിശ്ചയിച്ചിരിക്കയും
 ചെയ്തു. എന്നാൽ കൊല്ലം 973 ആമത മിഥുനമാസം 29 നു ഇങ്കിരിയസ്സ കൊല്ലം 1798
 ആമത ജൂലായിമാസം 10 നു എഴുതിയത.

1134 ആമത രാജശ്രീ കടത്തനാട്ട പൊർള്ളാതിരി ഉദയവർമ്മരാജാ അവർകൾക്ക
 രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെർ ജെമിസ്സ ഇഷ്ടീവിൻ

